
ЕРМАХАНБЕТОВА Динара Еркиновна,
№54 «Т.Рысқұлов атындағы жалпы орта білім беретін мектебінің
математика және информатика пәндерінің мұғалімі.
Түркістан облысы, Келес ауданы

БАҚЫТТЫ БАЛАЛЫҚ ШАҚ

	Сабақтың мақсаты:
	Оқушыларға буллинг, кибербуллинг, зорлық-зомбылық туралы мағлұмат беру. Кибербуллингтен сақтану шараларымен танысу. 

	Құндылықтарды дарыту 
	Оқушыларға толеранттылық туралы мағлұмат бере отырып, өздері жүрген орталарында мейірімді болуға, бұзақылық істерге бармауға, адами бойларындағы қасиеттерін сақтауға, әдепті де, тәртіпті де тұлға болып өсуін тәрбиелеу.

	Ресурстар
	Слайд,презентация,проектор, компьютер, интернет материалдары

	Үлестірмелі материалдар
	мақал – мәтелдер жазылған плакаттар

	Сабақтың барысы



	Сабақтың кезеңі/ уақыт 
	Мұғалім әрекеті
	Оқушы әрекеті
	Ресурстар


	Ұйымдастыру кезеңі (5 мин)

	Оқушылармен амандасу, оқушыны түлелдеу. «Гүл шоғы» тренингін ойнату. 
«Бала дегеніміз -болашақ» деген екен француз жазушысы Гюго Виктор Мари. «Адамның бір қызығы бала деген»-деп Абай атамыз айтқандай, халқымыз қыз баланы елдің көркі санаса, ал ер баланы елдің қорғаны санаған. Балалық шақ адам өміріндегі  ұмытылмайтын қызықты да бақытты кезең. Ал осы сәтті қалай өткізетініміз тікелей өзімізге байланысты екен.
	Оқушылар мұғаліммен амандасады, тренингке қатысады. Тренинг мақсаты: бір-бірне гүл ұсына отырып тілек айтады. Соңғы оқушыда гүл шоғы жиналады. Бұдан оқушылар біреуге не тілесе, сол тілектері өздеріне еселеп қайтатынын ұғынады. 



	Компьютер, гүл шоғы







	Сабақ басы (15 мин)











	Қазіргі қоғамда «буллинг», «кибербуллинг» терминдері жиі қолданылатын болып кетті. Кибербуллинг дегеніміз бұл- сандық технологияларды  қолданып адамдарды қорқыту, зорлық көрсету және қудалау. Кибербуллинг әрекеттері негізінен  әлеуметтік желілерде, хабар алмасу мессенджерлерінде, ойын платформаларында және ұялы телефондарда болуы мүмкін. Мұндай шабуылдардың мақсаты қудаланатын адамды  қорқыту,  ызаландыру, ашуландыру немесе масқаралау болып табылады. Мысалы: жалған, жағымсыз ақпараттар тарату немесе әлеуметтік желілерде біреудің қарауға болмайтын фотосуреттерін орналастыру,  хабар алмасу платформалары арқылы қорқытып, үркітетін хабарламалар жіберу, басқа адамның атынан әдепсіз хабарламалар жіберу..
Оқушыларға жағдаяттық сұрақтар қояды.
	Оқушы пікірі: Біз еліміздің тәуелсіздігінің арқасында бақытты балалық шақты өткізудеміз. Біздің алаңсыз білім алуымызға, бақытты балалық шағымызға барлық жағдай жасалған. Біздің ойымызша балалық шақ дегенде –қуанышты, қызықты күндер, жақсы көретін ойыншығың есіңе түседі.
Мен осындай бейбітшілік орнаған елде туып-өскеніме ризамын. Адамдар бала кезінде балалық шақтың бал дәмін татуы тиіс. Біздер қазір бақытты болып өсіп келеміз.

Мұғалім ұсынған жағдаяттық сұрақтарға өз пікірлерін білдіреді.

	Презентация 


	Ортасы (20 мин)

	Кибербуллинг әрекеттеріне  барлық жастағы адамдар ұшырай береді. Бірақ, жасөспірімдер арасында көп кездеседі. Себебі, олар қорқытып-үркітуге тез ілігеді, өз жақындарына айтып, мәселені шешуге батылы жете бермейді. Соның салдарынан адамдарда психологиялық бұзылулар, жөнсіз әрекеттер мен ақылға қонымсыз қылықтар көрсетеді. 
Топтық жұмыс: Постер қорғау. 

	 Интернеттегі қудалау біздің өміріміздің әртүрлі аспектілеріне әсер ететіні сөзсіз. Алайда бұл проблемалардың бәрін жеңіп, өзіңе деген сенімді қалпына келтіруге болады. Ол үшін әрқашан жақындарымыздың ақылына сүйеніп жұмыс жасауымыз керек деп ойлаймыз. 
Оқушылар постер қорғайды. Тақырып: «Кибербуллинг шабуылдарынан сақтану шаралары». Топтар ортақ тұжырым жасап шығарады.
	Презентация
А3 парағы, маркер
 

	Соңы (5 мин)





	Егер де кибербуллинг шабуылына тап болған жағдайда, қорықпай, қысылмай, ата-анамызға немесе мектепте сынып жетекшіге айтып мәселені шешудің жолын қарастыру керек. «Жарқын болашақты» қаласақ, қандай мәселе болсада, дер кезінде шешуді, үлкендерге сенуді әдетке айналдыруымыз керек. 
Әр адам бақытты өмір сүруге лайықты.
Сау болыңдар!

	Сабақты төмендегі ережелермен қорытындылайды:
-Бос уақытты тиімді пайдалануға, салауатты өмір салтын ұстану;
-Интернет желісінде жұмыс істеу кезінде қалқымалы терезелердегі жарнамалық блоктарды баспау;
-Бейтаныс адамнан келген электрондық поштадағы тіркемелерді ашпау;
[bookmark: _GoBack]-Тексерілмеген веб-сайттардан немесе хабар алмасу сайттарынан бөтен адамдарды дос ретінде тіркемеуге, таныс емес адамдармен сөйлеспеуді әдетке айналдыру.
	презентация



